
Тиббиёт

“Тошкент 
ҳақиқати” 
йўқлови

@haqiqatonline Haqiqat online haqiqatonline_ QR-kod

Шўро давлатида туғилиб, шўро жамиятининг 
ахлоқи ва маънавиятидан нафас олиб улғайган, бу-
гунги кекса авлод учун ёд бўлиб кетган, ҳозирги ўрта 
ва ёш авлод ҳатто билмайдиган, эсламайдиган қатор 
байрам саналари бор. Улардан бири – 5 май – Мат-
буот куни! Эндиликда Оммавий ахборот воситалари 
ходимлари байрами – 27 июнь.

Бу сана яқинлашаётганини ўйлаб, беихтиёр улуғ 
бир инсон Аҳмад Исмоилов сиймоси кўз олдимда гав-
даланди. Сабаби, тақдирни қарангки, бутун умрини 
матбуотга, матбуот орқали жамият ривожига бағиш
лаган Аҳмад Исмоилов айнан шу 5 май санасида 
туғилган.

Аҳмад ака узоқ йиллар, то умрининг поёни 1980 
йилгача «Тошкент ҳақиқати» газетасига бош муҳар-
рирлик (у даврда шунчаки «редактор А.Исмоилов» 
деб ёзилар эди) қилди. Роса ўн йил у улуғ инсоннинг 
улкан қаноти остида ишлаш, сабоқ олиш, меҳрмурув-
ватидан баҳраманд бўлишдек бахтга эришганман. 

У киши файзли Одам эди. У киши савлатли ва 
салобатли Инсон эди. Аввал тимқора, сўнг мошгу-
ручга айланган қалин, тўлқинтўлқин сочлари янада 
улуғворлик бахш этарди. Қалин қора қошлар ортида-
ги самимий ўткир нигоҳли кўзларидан таҳририятнинг 
эллик нафардан ортиқ ҳар бир ходими учун меҳр ёғи-
ларди гўё. Ва вилоят газетаси ўша даврда 60 (олт
миш) минг нусхада чоп этилар, нархи эса бошқа газе-
таларники қатори 2 тийин эди…

Тошкент шаҳрида деярли ҳар битта йирик бекат-
лар ва гавжум тротуарларда жойлашган газета дўкон-
лари олдида эрталаб соат еттидан то пешингача га-
зета сотиб олиш учун навбатда турган бешўн нафар 
одамларни учратар эдингиз…

Беихтиёр бугунга қиёслайман. У газеталар ва нав
батларни интернет, ижтимоий тармоқлар деб атал-
миш юхо ютиб юборди. Ва, бугун қўлида телефон 
тутган ҳар ўнта одамнинг биттаси журналист! «Бло-
гер» деганларни назарда тутяпман. «Тавба!» дейсан 
беихтиёр. (Давоми 3-саҳифада)

СО¥ИБИ
(Устоз муҳаррир

Аҳмад Исмоиловни
эслаб…)

Катта ºалбЯНГИ ТАҲРИРДАГИ ЎЗБЕКИСТОН 
КОНСТИТУЦИЯСИ КУЧГА КИРДИ

Ўтган якшанба куни 
мамлакатимиз  тарихида 
тамоман янги бир  саҳифа 
очилди. Шу куни ўтказил-
ган Ўзбекис тон Респуб
ликаси референдумида 
иштирокчилар  “Сиз Ўзбе-
кистон Рес публикаси Конс
титуцияси тўғрисида”ги 
Ўзбекистон Рес публикаси 
Конституция вий қонунини 
қабул қиласизми?” деган 
саволга ўз  ҳохиширода-
ларига кўра, яширин овоз 
бериш орқали муносабат 
билдиришди.

Кун 
тасвири

НУРАФШОН шаҳридаги 
«Ёшлар маркази»да «Қизлар ово-
зи» клубининг вилоят координа-
торларини саралаш босқичи бўлиб 
ўтди. Хотинқизларнинг ижтимо-
ийсиёсий ҳаётдаги фаоллиги, 
жамиятдаги 
м а в қ е и н и 
о ш и р и ш , 
уларни қий-
наётган му-
аммоларни 
т и з и м л и 
бартараф қилиш мақсадида таш-
кил этилган тадбирда талабақиз-
лар янги лойиҳаларининг тақдимо-
тини ўтказишди.

АНГРЕН шаҳар ҳокими Али-
шер Райимов Жанубий Корея иш-
билармонлари билан учрашди.

Унда Анг
рен шаҳри-
да нодавлат 
т а ъ л и м 
ташкилоти 
фаолиятини 
йўлга қў йиш, 
х у с у с а н , 
мактабгача таълим, умумтаълим ва 
олий таълим йўналишларига кири-
тиладиган инвестиция, шунингдек, 
янги лойиҳа хусусида музокаралар 
олиб борилди.

ЗАНГИОТА туманида «Беш 
т а ш а б б у с 
о л и м п и а -
даси» до-
и р а с и д а 
« К а с бл а р 
танлови» -
нинг 1830 ёшдагилар ўртасидаги 
беллашуви бўлиб ўтди. Танловда 
ёшларга ҳар қандай касбда ҳам 
яхши даромад топиш мумкинлиги 
тўғрисида ҳаётий мисоллар кел-
тириб, маҳалладаги ишсиз ёшлар 
орасида тарғибот ўтказиш бўйича 
тушунтириш берилди.

ЎРТА ЧИРЧИҚ туманининг 
«Йўнғичқали» маҳалласига 5 ки-
лометр 300 
метр узунлик-
да сув қувур-
лари тор-
тилди. 1 та 
сув иншооти 
қурилиб, 305 
та хонадонга 
сув ҳисобла-
гичлари ўр-
натилди. 3 километрдан зиёд ички 
кўчаларга асфальт ётқизилди.

БЎСТОНЛИҚ туманининг 
Пском қишлоғида «Уч авлод учра-
шуви» ўтказилди. Маданиймаъри-
фий тадбирда ибратли умр йўлини 
босиб ўтган кекса авлод вакиллари 
ўз ҳаётий тажрибаларидан ёшлар-
га сабоқ бўладиган кўплаб воқеа-
ларни сўзлаб беришди.

Мамлакатимизда 9 май – Хотира ва қадрлаш куни 
умумхалқ байрами сифатида кенг нишонланиши, шу-
нингдек, Иккинчи жаҳон урушида ҳалок бўлган аждод-
ларимиз хотирасини абадийлаштириш, бугун ҳам 
сафимизда туриб, Ватанимизнинг обрўэътиборини 
юксалтиришга, ёшларни маънавийахлоқий жиҳатдан 
тарбиялашга ҳисса қўшаётган фахрийларни эъзозлаш 
ҳамда фашизм устидан қозонилган ғалабанинг 78 йил-
лиги муносабати билан уруш қатнашчилари ва ноги-
ронларини моддий рағбатлантириш мақсадида:

1. Иккинчи жаҳон уруши қатнашчилари ва ногиронла-
рининг ҳар бирига 18 000 000 (ўн саккиз миллион) сўм 

миқдорида бир марталик пул мукофоти белгилансин.
2. Мазкур Фармонни бажариш билан боғлиқ бўлган 

сарфхаражатлар Ўзбекистон Республикасининг рес
публика бюджети маблағлари ҳисобидан амалга оши-
рилсин.

3. Қорақалпоғистон Республикаси Вазирлар Кенга-
ши, вилоятлар ва Тошкент шаҳар ҳокимликлари Мудо-
фаа вазирлиги, Миллий гвардия, Давлат хавфсизлик 
хизмати, Ички ишлар вазирлиги, Иқтисодиёт ва молия 
вазирлиги, Маданият ва туризм вазирлиги, Камбағал-
ликни қисқартириш ва бандлик вазирлиги, Республика 
Маънавият ва маърифат маркази билан биргаликда 

Иккинчи жаҳон уруши қатнашчилари ва ногиронларига 
ушбу пул мукофотининг тантанали ҳамда байрамона 
вазиятда топширилишини таъминласин.

4. Мазкур Фармоннинг ижросини назорат қилиш Ўз-
бекистон Республикасининг Бош вазири А.Н.Арипов 
зиммасига юклансин.

Ўзбекистон Республикаси 
            Президенти                      Ш.  МИРЗИЁЕВ

Тошкент шаҳри,
2023 йил 2 май

Ўзбекистон  Республикаси  Президентининг
Ф А Р М О Н И

ИККИНЧИ ЖА¥ОН УРУШИ £АТНАШЧИЛАРИНИ РА¢БАТЛАНТИРИШ Т¤¢РИСИДА

Сўнгги йилларда Юқори Чирчиқ тумани иссиқхона-
лар ташкил этиш ҳамда маҳсулот етиштириш бўйича ви-
лоятнинг кўзга кўринган ҳудудларидан бирига айланди. 
Хусусан, туманнинг “Бирлик” маҳалла фуқаролар йиғи-
нида амалга оширилаётган ишлар диққатга сазовор.

МА£САД –

ЭКСПОРТ

¥ АЖМИНИ

ОШИРИШ

ЭНДОПРОТЕЗЛАШ
МУВАФФА£ИЯТЛИ ¤ТДИ

О ҳ а н г а р о н 
т у м а н и л и к 
Мамлакат Ка-
либаева 20 йил-
дан бери тизза 
бўғими артрози 
касаллигидан 
азият чекади. 
Мунтазам ши-
фохоналарда 
д а в о л а н д и , 

аммо натижа бўлмади. Сўнгги пайтларда 
эса тиззаси букилмай, мустақил ҳаракат-
лана олмай қолди. Оғриқ кучайган сари 
дорилар ҳам таъсир қилмай қўйди. 2

Ўзбекистон Республикаси референ-
думини ўтказувчи 10Тошкент вилоя ти 
округ комиссиясининг дастлабки яку-
ний натижаларга оид маълумотларига 
кўра, сайловчиларнинг ягона электрон 
рўйхатига киритилган овоз берувчилар-
нинг 1 миллион 790 минг 758 нафари 
Конституциявий қонунни ёқлаб овоз 
бердилар. 159 минг 980 нафар фуқаро 
қарши овоз берган бўлса, ҳақиқий эмас 
деб топилган бюллетенларнинг сони 
10 минг 542 донани ташкил этди.

Кузатувларимиз шуни кўрсатадики, 
референдум участкаларида фуқа-
роларнинг овоз беришда иштирок 
этишлари учун барча шартшароит ва 
имкониятлар яратилди.  Айрим сабаб
ларга кўра участкага кела олмайдиган 
фуқаролар учун овоз бериш уларнинг 
истагига биноан, яшаб турган жойида 

ташкил этилди. Участкалардаги овоз 
бериш жараёнларини сиёсий партия-
ларнинг, қолаверса, илк бор маҳалла 
фуқаролар йиғинларининг вакиллари 
бевосита кузатиб боришди.

– Мазкур жараёнда қатнашиш ме-
нинг ҳам ниятим эди, – дейди шу куни  
Чирчиқ шаҳридаги Тошкент вилояти 
перинатал марказида яна бир карра 
оналик бахтига муяссар бўлган Юқори 
чирчиқлик М.Тайшанова. – Яшаш хо-
надонимдан узоқда бўлганим сабабли 
қатнаша олмаслигимдан ташвишда 
эдим. Яхшиямки, марказда 662рефе-
рендум участкаси ташкил этилгани. 
Мен оилам, фарзандларим келажагига 
бефарқ эмаслигимни шу ерда намо
йиш этиб, референдумда овоз бериш 
имконига эга бўлдим.

10-Тошкент вилоя ти 
округида ягона электрон 
рўйхатига киритилган овоз 
берувчиларнинг 1 мил-
лион 790 минг 758 на-
фари Конституция-
вий қонунни ёқлаб 
овоз бердилар

Интилиш

Кун тартиби

Ижтимоий ҳимоя

Нуқтаи назар

TOSHKENT  HAQIQATI

Ўрта Чирчиқ туманидаги 
884референдум участкасидан 
овоз берган II гуруҳ ногирони 
Анвар Исроиловга микрофон 
тутдик.

– Кўзи ожиз ва кўришда нуқ-
сони бор фуқароларга алоҳида 
эътибор қаратилгани кўнгилдаги 
гап бўлибди, – дейди Анвар 
ака. – Мен кабилар учун Брайль 
алифбоси асосида махсус 
трафаретлар ташкил этилгани 
овоз беришимизда ҳеч қандай 
муаммо туғдирмади.

– Бир асрлик умр йўлимда 
жуда кўп тўсиқларни енгиб ўти-
шимга тўғри келди, – дейди Пис
кент туманидаги  "Чимқўрғон" 
маҳалласида истиқомат қилувчи 
102 ёшли Иккинчи жаҳон уруши 
фахрийси Анорқул ота Ҳотамов. 
– Эрта тонгдан уйимизга 536ре-
ферендум участкаси аъзолари 
кириб келишди. Шу Ватан фар-

занди сифатида унинг тақдирига 
бефарқ эмаслигимни биргина 
белги билан ифода этдим. Куни 
кеча янги Конституциямиз қабул 
қилинганини эшитиб жуда хур-
санд бўлдим. 

Дарҳақиқат, Марказий сайлов 
комиссияси томонидан янги 
Конс титуциямиз  қабул қилин-
гани эълон қилиниши билан 
жойларда катта шодиёналар 
бошланиб кетди. 

Шуни ҳам таъкидлаш керак-
ки, референдумга тайёргарлик 
кўриш ва уни ўтказиш жараён-
ларини жами 383 нафар халқа-
ро экспертлар кузатиб борди, 
уларнинг 26 нафари вилоя
тимиздаги участкаларда овоз 
бериш жараёнларида бевосита 
иштирок этди. 

Нигора ЎРОЛОВА
/Тошкент ҳақиқати/

Жалолиддин ЭСОНОВ
олган суратлар

Яқинда Вилоят 
кўп тармоқли тиб-
биёт марказида 
Мамлакат опанинг 
тизза бўғимини тотал 
эндопротезлаш ама-
лиёти ўтказилди. Бу 
мураккаб жарроҳлик 
амалиёти Республи-
ка ихтисослашти-
рилган травмато-
логия ва ортопедия 

илмийамалий тиббиёт 
марказининг малакали 
мутахассислари билан 
ҳамкорликда вилоятда 
илк бор амалга оширил-

ди. Амалиёт жараёнида 
беморга Ҳиндис тондан 
келтирилган эндопротез 
ўрнатилди. Жарроҳлик 
амалиётини молия-
лаштиришда Маҳалла 
хайрия жамғармаси 
ҳомийлик қилди. Айни 
пайтда М.Калибаева-
нинг аҳволи яхши, унга 
керакли муолажалар 
қилиняпти. 

– Тизза бўғими-

ни деформацияловчи 
остеоартроз кучли оғриқ 
ва ногиронлик билан 
тугайдиган касалликдир, 
– дейди травматологор-
топед Азиз Мансуров. 
– Аниқланишича, 55 
ёшдан ошганларнинг 7,5 
фоизида ушбу касаллик 
бўғимларда оғриқ билан 
кечса, 2 фоизида жид-
дий муаммога айланади. 
Муолажалар оғриқдан 
халос қилмаган ҳоллар-
да, даволашнинг жар-
роҳлик усулидан фой-
даланилади, яъни тизза 

бўғимида эндопротез-
лаш амалиёти ўтказила-
ди. Мамлакат опанинг 
жарроҳлик амалиёти 
муваффақиятли ўтди. 
Ҳозирда бемор оёққа 
турган, таянч ускуна 
ёрдамида юряпти.

Нозима РАСУЛОВА
/Тошкент ҳақиқати/

Жалолиддин ЭСОНОВ 
олган суратлар

ЭНДОПРОТЕЗЛАШ
МУВАФФА£ИЯТЛИ ¤ТДИ

¡шлар
тарбияси –

келажак меваси

Хусусан, Конституциянинг 51мод-
дасига “Олий таълим муассасалари 
академик эркинлик, ўзини ўзи бош
қариш, илмийтадқиқот ва ўқитиш 
эркинлигига эга”, деган ўта муҳим 
банд киритилди. Мазкур норма, энг 
аввало, Ўзбекистоннинг демокра-
тик тараққиёт йўлидан бораётганини 
назарда тутади. Бунинг моҳиятини 
янада кенгроқ тушуниш учун биринчи 
навбатда "академик эркинлик" нима-
лагини англаш лозим.

Академик эркинлик деганда – му-
ассасанинг ўз ички ўқув ишларини 
бошқариш, талабаларни қабул қи-
лиш, ўқув дастурларининг мазмуни, 
ўқитиш усул ва услубларини мус
тақил равишда шакллантириш ва 
ташкиллаштириш, сифат назоратини 
амалга ошириш, ўқитиш тилини тан-
лаш имкониятлари тушунилади.

Қолаверса, хорижий мамлакатлар 
тажрибаси шуни кўрсатадики, акаде-
мик эркинлик илмфан ривожига, юқо-
ри малакали мутахассислар тайёрлаш 
сифатини оширишга, мамлакат илмий 
салоҳиятини мустаҳкамлашга хиз-
мат қилади. Бундай ҳолда, ўзи режа-
лаштирган йўналишда муваффақият
ли ривожланишдан манфаатдор 
бўл ган давлат "илмфан ривожига ва 
жаҳон илмий ҳамжамия ти билан ил-
мий алоқалар ўрнатилишига кўмак
лашади". Зеро, дунёда илмфан ин-
теграциялашган ҳолда, биргаликда 
ривожланади. Шу билан бирга, ушбу 
жараёнларни халқаро ҳуқуқ нормала-
рига зид бўлмаган ҳолда ҳуқуқий тар-
тибга солиш, яъни уларни тўғри таш-
кил этиш, соҳани тўғри йўлга қўйиш 
тегишли ҳуқуқий база, аниқроғи муай-
ян қонунлар ва қонуности ҳужжатлари 
билан таъминланади.

Олий таълим ташкилотларига 
академик эркинлик, ўзини ўзи бошқа-

риш, тадқиқотлар ўтказиш ва ўқитиш 
эркинлиги ҳуқуқи тақдим этилмоқда. 
Конституцияга ушбу норманинг ки-
ритилиши профессорўқитувчилар 
ва талабаларнинг ўқув жараёнидаги 
мустақиллигини таъминлашга хизмат 
қилади. Жумладан, кейинги йиллар-
да кўплаб нодавлат олий ўқув юртла-
ри очилди, хорижий университетлар 
филиаллари сони ортмоқда, 41 та 
давлат олий ўқув юртига академик ва 
молиявий мустақиллик берилди.

Олий таълим тизимини халқа-
ро стандартлар асосида фаолият 
юритиши – уни маъмурий бошқа-
ришдан тортиб то ўқувуслубий ва 
илмийтадқиқот жараёнини ташкил 
этишда академик эркинликка эга бў-
лишини тақозо этади.

Шунингдек, академик эркинлик – 
олий ўқув юртлари ва илмийтадқиқот 
ташкилотларида таълим бериш ва 
илмийтадқиқот ўтказиш имконини 
беради. Ушбу эркинлик ўқув жараё-
нини мустақил шакллантириш, про-
фессорўқитувчиларнинг дарс ўтиши, 
илмийтадқиқот мавзуларини мус
тақил танлаш ва тадқиқ этиш, унинг 
натижаларини нашр қилиш ҳамда 
тарқатиш ва илмий ходимлар акаде-
мик эркинлигини чекланмаслигида ва 
бошқаларда намоён бўлади.

Конституцияга ушбу норманинг 
киритилиши олий ўқув юрти ва ил-
мийтадқиқот ташкилотларида таъ-
лим сифатининг ошишига, профес-
сорўқитувчилар ва талабаларнинг 
ўқув жараёнидаги мустақиллигини 
таъминлашга, ушбу соҳага ташқи 
аралашувни чеклашга хизмат қила-
ди.

Соҳиб ИСЛОМОВ, 
ТошДАУнинг Ёшлар масалалари 
ва маънавий-маърифий ишлар 
бўйича проректори, профессор

Хусусан, секторлар 
кесимида “Аёллар даф-
тари”га киритилган 100 
дан ортиқ эҳтиёжманд, 
тиббий хизматга муҳтож, 

1, 2гуруҳ ногиронлиги ва 
қарамоғида ногиронлиги 
бўлган фарзанди мавжуд 
аёлларнинг ҳар бирига 1 
миллион 200 минг сўм-

дан бир марталик пул 
маблағи тарқатилди.

Тошкент вилояти 
ҳокимлиги 

Ахборот хизмати

С а вол г а 
бюджетдан 

ташқари Пенсия жамғармаси 
ижро бошқармаси методоло-
гия бўлими бошлиғи Фаррух 
ПАРДАЕВ жавоб беради:

– Бюджетдан ташқари Пенсия 
жамғармасига ижтимоий солиқ 
тўлаш чет элда ёлланиб ишлаган 
Ўзбекис тон фуқаролари учун пен-
сияларни ҳисоблашда иш стажини 
ҳисобга олиш кафолати саналади. 
Чет элда ишлаган даврлар қуйида-
ги шартларга кўра фуқароларнинг 

меҳнат стажига қўшилади:
– 2019 йил 1 январга қадар бўл-

ган давр учун – суғурта бадаллари 
тўланган тақдирда;

– 2019 йил 1 январдан 2019 йил 
31 декабрга қадар бўлган давр учун 
– ягона ижтимоий тўлов тўланган тақ-
дирда;

– 2020 йил 1 январдан – ижтимоий 
солиқ тўланган тақдирда.

Ушбу даврлар учун тўланган сум-
малардан даромад ҳисоблаб чиқари-
лади.

Чет элда ёлланиб ишлаш (шарт-
нома) далили ваколатли органлар 

томонидан меҳнат дафтарчаларига 
киритилган ёзувларга мувофиқ бел-
гиланади. Буларга камбағалликни 
қисқартириш ва бандлик  вазирлиги 
ҳузуридаги ташқи меҳнат миграцияси 
агентлиги киради. Агентлик ўзбекис
тонлик фуқароларни танлаш, тайёр-
лаш ва хорижда ишга жойлаштириш 
жараёнларини самарали бошқариш 
ҳамда назорат қилиш орқали уларга 
хорижда меҳнат фаолиятини олиб 
боришга  кўмаклашади.

Иш даврлари қуйидагилар би-
лан тасдиқланади:

– меҳнат дафтарчасидаги ёзув-
лар;

– камбағалликни қисқартириш 
ва бандлик  вазирлигининг “labor-
migration” дастурий мажмуасида-
ги маълумотлар;

– чегарани кесиб ўтганлиги 
тўғрисидаги паспортдаги ёзув-
лар (муҳрлар, штамплар ёки бел-
гилар);

– Ўзбекистон Республикаси-
нинг дипломатик ваколатхона-
лари ва консуллик муассасалари-

нинг бошқа давлатда бўлган вақти 
ва консуллик ҳисобига қўйилганлиги 
маълумоти кўрсатилган тегишли 
ҳужжатлар.

Чет элда меҳнат шартномаси асо-
сида ишлайдиган фуқаролар ижти-
моий солиқни ўз имкониятларидан 
келиб чиқиб, ихтиёрий тарзда йилига 
камида БҲМнинг 1 баравари миқдо-
рида тўлашлари мумкин.

Эслатиб ўтамиз, пенсия стажи-
ни ҳисоблашнинг кўриб чиқилаётган 
тартиби фақат чет элда меҳнат шарт-
номаси ва меҳнат дафтарчасидаги 
ёзувлар асосида ишлайдиганлар 
учун амал қилади.

ЯНГИ ТАҲРИРДАГИ ЎЗБЕКИСТОН 
КОНСТИТУЦИЯСИ КУЧГА КИРДИ

ОЛИЙ 
ТАЪЛИМДА 
АКАДЕМИК 
ЭРКИНЛИК

Нурафшон шаҳри-
да вилоят  Ёшлар 
ишлари агентлиги 
туманшаҳар бўлим 
бошлиқлари ҳамда 
маҳалла  етакчилари 
иштирокида йиғилиш 
ўтказилди.

Унда тўрт ойлик фаолият натижа-
лари танқидий таҳлил қилинди. Асосий 
эътибор жорий йилнинг 11 апрель куни 
Президентимиз раислигида ёшлар сиё-
сати соҳасидаги ишлар натижадорлиги-
ни ошириш чоратадбирлари юзасидан 
видеоселектор йиғилишида белгилаб 
берилган топшириқлар ижроси, ёшлар 
бандлигини таъминлаш, бўш вақтла-
рини мазмунли ташкил этиш, ижтимо-
ий қўллабқувватлаш, «Беш ташаббус 
олимпиадаси» спорт мусобақаларини 
самарали ташкил этишга қаратилди.

– Ёшлар билан ишлашга ҳаётма-
мот масаласи сифатида қаралмоқда, 
– дейди  Ёшлар ишлари агентлиги 
вилоят бошқармаси бошлиғи Мир
азиз Мирсултонов. –  Шунинг учун 

мамлакатимизда ёшларни баркамол 
этиб тарбиялашга алоҳида эътибор 
қаратилмоқда. Ўғилқизларни бугунги 
таҳликали даврда турли ёт ғоялар таъ-
сиридан ҳимоялаш, ёшларнинг фикр-
ларини бировлар эгалламасдан туриб, 
уларга ўзимиз тўғри йўл кўрсатишимиз 
зарур.  

Йиғилишда ёшлар мурожаатла-
ри билан ишлашда сусткашликка йўл 
қўяётган айрим туманшаҳар бўлими 
бошлиқлари фаолияти танқид қилинди.

Шунингдек, ҳудудлардаги ўғилқизлар 
билан яқиндан мулоқотлар ташкил қилиб, 
улар томонидан билдирилаётган ҳар бир 
масала ва унинг ечимини пухта ўрганиб, 
таклифлар тайёрлаш, ташаббуслар би-
лан чиқиш лозимлиги таъкидланди.

Мамлакатимизда 2023 йил 1 майдан Ўзбекистон 
Рес публикасининг янги таҳрирдаги Конституцияси 
расман кучга кирди. Унда бошқа соҳалар каби, олий 
таълимга ниҳоят да кенг эътибор берилган.

ЮЗДАН ОРТИ£ 
А¡ЛГА ¡РДАМ 
К¤РСАТИЛДИ

Бўстонлиқ туманида ижтимоий 
аҳволи оғир, ишсиз, имконияти 
чекланган хотин-қизларни ижти-
моий қўллаб-қувватлаш, оилада 

ва жамиятда ўз ўрнини топишида 
кўмаклашиш, уларнинг бандлиги-
ни таъминлаш мақсадида хайрли 
ишлар амалга оширилмоқда.

Бобожон, табриклайман, 
Президентимиз сизни 
мукофотлабдилар...

Сўраган эдингиз?
– Мен анчадан буён хорижда 

турли соҳаларда ишлайман. Бу 
фаолия тим пенсияни ҳисоблашда 
инобатга олинадими?

Бекзод ИСТАМОВ
Бекобод тумани

9 май – Хотира ва
     қадрлаш куни



TOSHKENT  HAQIQATI

(Давоми. Бошланиши 1-саҳифада)

Адабиётшунос ва исломшунос олим, 
филология фанлари номзоди Шаҳобид-
дин Одилов куни кеча каминага қуйидаги-
ча бир савол йўллабдилар:

“Ассалому алайкум!
Яхши юрибсизми? Соғлиқлар яхшими?
Бир савол чиқиб қолди.
“Авра-астар” сӯзидаги “авра” форсча 

сўз экан-а?
Қанақа маънолари бор?
“Авра” – нима дегани форсчасига?
Кўриниб турган, кўзга ташланиб ту-
радиган нарса “авра” дейиладими? 

“Абрў” сӯзига ало-
қаси йўқми?”

Камина шунга 
бир жавоб тай-
ёрлаган бўлдим. 
Шуни эълон қил-
сам, бошқаларга 
ҳам фойдаси тега-
диганга ўхшади.

Шундай қилдим. 
Марҳамат, Сиз ҳам 
баҳраманд бўлинг.

Форстожик ти-
лида “авра” ҳамда 

“остар” деган сўзлар 
бор. Булар соф фор-
сий калималар. 

Бироқ “авра”нинг 
асли “абра” бўлган. 

Кейинчалик талаффузда “авра”га ай-
ланган. Худди “кабутар” сўзи “каптар”га 
айлангани каби. Шунинг учун тожик ада-
бий тилида “абра”, худди “кабутар” каби, 
поэтик сўз бўлиб қолган. Оддий халқ эса 
“авра” деб ишлатади.

“Абра” ёки “авра” тикилган ҳар қандай 
нарсанинг ташқари томонини билдиради. 
“Остар” эса – унинг ички томони. Демак, 
“авра” ва “остар” – бирбирига зид маъно-
ли, яъни антоним сўзлар ҳисобланади.

“Остар” сўзи ўзбек тилида “астар”га 
айланган. “Авраастар” эса “ҳамма ёғи”, 
“ипидан игнасигача” деган маънога эга 
ибора.

Энди бир савол туғилади: “абра”-
нинг “қош” маъносини ифодалайдиган 
“абрў(й)” сўзига алоқаси борми?

Йўқ!
Форстожик тилида “абр” деган кали-

ма мавжуд. У “булут” дегани. “Абрў(й)” 
– қўшма от. У “абр” ва “рў(й)”нинг қўши-
лишидан ҳосил қилинган. Аслида, “абри 
рў(й)”, яъни “юзнинг булути” деган маъно-
ни ифодалаган. Чунки “рў” ёки “рўй” – “юз” 
дегани.

Форстожик тилида биздаги “тиғ” маъ-
носини ифодалайдиган “абр” сўзи ҳам уч-
райди. Демак, “абр” – омоним (жинсдош, 
шаклдош) сўз.

Форстожик тилида “абра” деган араб
чадан кириб келган сўз ҳам бор. У “абрат” 
тарзида ҳам ёзилади. Бу икки маънога 
эга: 1) кўзёши; 2) таомнинг бир тури.

Лекин бу асл форсий “абра” билан 
шакл дош эмас. Чунки форсий “абра” сўзи 
 ,билан битилса (”ا“) ”тарзида “алиф”هربا“
арабча “абра” эса “هربع” тарзида “айн” 
.билан ёзилади(”ع“)

Султонмурод ОЛИМ

СОҲИБИ

“Тошкент ҳақиқати” йўқлови

Катта ºалб
Сўзнинг
“АВРА-АСТАР”И

Демократия, ошкоралик ўсгани 
яхши, албатта. Бироқ, бу эркинликлар-
ни бўларбўлмас чайнаб, ҳазм қилолмай 
нафаси тиқилиб қолаётганлар ҳам кам 
эмас. Элюртга нафи тегадиган, тараққи-
ётга тўғаноқ бўлаётган ғовларни йиқи-
тиб ташлашга хизмат қиладиган хабар 
ва мақола муаллифи бўлмиш иқтидорли 
блогерларни олқишлаган ҳолда, демокра-
тия ва ошкораликни оғзига келганни вай-
саш деб тушунадиган «қаламкаш»ларни 
назарда тутяпман. Афсуски, олий маъ-
лумоти боридан кўра йўғи кўпроқ бун-
дай «блогер»ларни омманинг аксария-
ти «журналист» деб тушунади. Шуниси 
оғриқли. Яқин кечаги кунда давлатнинг 
тўртинчи ҳокимияти деб талқин қилинган 
матбуот – оммавий ахборот воситалари 
бугун шу даражада майдалашгани бу ти-
зимнинг кекса авлоди учун оғриқли…

Узр, бу мулоҳазалардан ана шу кечаги 
салобатли матбуотнинг фидойи устунла-
ридан бири устоз Аҳмад Исмоиловнинг 
руҳи шод бўлишига умид қиламиз. Аҳмад 
ака туғма журналист эди. Кун нафасини, 
элюрт дардини, Ватан ривожи муаммо-
ларини ҳис эта оладиган ижодкор, энг 
муҳими – «зўр газетачи» эди. Газетанинг 
тўртта саҳифаси босмахонада тайёрла-
наётганда ҳар бир саҳифа алоҳида бў-
либ, у «полоса» деб аталарди ва Аҳмад 
ака бу «полосалар» чоп этишга тайёр 
бўлганда уларни бирмабир кўздан кечир-
ганда қайси саҳифанинг қайси ҳудудида 
қандай мақола ё хабар кетаётганини ёд-
лаб оларди. Бу босқич эса ҳар куни кечки 
соат ўнўн бирларга боради. Муҳаррир 
шундан сўнг уйга кетади.

Навбатчилик куним кечқурун соат 
23:00 дан кейин ЎзТАГ (ҳозирги ЎзА)дан 

ёзма хабар келди: Шароф Рашидовга 
«Меҳнат Қаҳрамони» унвони берилибди. 
Москвадан, албатта. Москванинг бу Фар-
мони барча газеталарда чоп этилиши ке-
рак. Албатта биринчи бетда. 

Шошиб қолдим. Аҳмад ака 
уйи га кетганига ярим соатча бўл-
ган эди. Мажбуран журъат этиб 
уйларига қўнғироқ қилдим. 
Хайрият, гўшакни ўзлари 
кўтардилар. Хабар-
ни айтдим, бирин-
чи саҳифага қандай 
жойлаштиришни сўра-
дим. Аҳмад ака чарча-
ган, уйқуга ҳозирланган 
бўлишига қарамай, «Бирин-
чи бетдаги фалон мақолани 
иккинчи бетдаги фалон мақола 
ўрнига олинг, уни тўртинчи бет-
нинг тепасидаги иккита суратнинг 
ўрнига қўйинг, мен ҳозир етиб бора-
ман», деди. Муҳаррир бу гапларни ёд-
дан айтяптилару, мен эрталабдан бери 
бир неча марта ўқиган «полоса»лар қўл 
остимда бўла туриб, айтганларини топиб 
улгуролмаяпман…

Биринчи қаватдаги босмахонада 
«версткачи» билан қайта ишлаётгани-
мизда Аҳмад ака кириб келиб, ўзлари 
раҳбарлик қилди. Ва, хотиржам бўлиб, 
босмахона деворига осиғлиқ қора теле-
фон гўшагини олиб, эҳтиром билан суҳ-
батлашяптилар: 

– Шароф Рашидович, муборак бўл-
син, шундай улуғ кунда газета чиқараёт-
ганимиздан хурсандман!

Ҳа, у киши ўша даврда Ўзбекистон 
раҳбари Шароф Рашидов билан тенгдош, 
ҳамқишлоқ  ва эски ҳамкасб эдилар: Ша-
роф Рашидов ушбу редакциялар биноси-
да ишлаган, журналист ва ёзувчи Инсон 
эди.

Аҳмад ака катта қалб соҳиби деган 
гапни айтдик. У киши жамоадаги ҳар бир 
ходимга фақат раҳбар эмас, отадек, ака-
дек меҳрибон бўлиб, қўлидан келган ҳар 

қандай ёрдамни 
аямасди. Уйжойга муҳтож-

лик, машина олмоқчими, унвонга тавсия 
этиш керакми…  У одамнинг «қўли етмай-
диган» жой эса деярли йўқ эди... 

1979 йилда «Ўзбекистон» нашриёти-
да илғор ишчи ва қурувчилар ҳақидаги 
очерклардан иборат «Ёниқ юлдузлар» 
номли китобим чиқди. Ҳаяжони ичига 
сиғмаган ёш журналистман. Редакцияга 
келиб, биринчи нусхасига дастхат ёзиб, 
Аҳмад акага бериш учун қабулхонага 
кирдим. «Бир ўзлари», деди котиба қиз. 
Авайлаб эшикни очдим. Ёзаётган экан-

лар. Эшикни оҳиста ёпаётган эдим, бош 
кўтариб, киришга ишора қилдилар. Стол 
ёнига бориб, китобимни узатдим. Ҳайрон 
бўлиб муқовасини ўқиб, жуда катта воқеа 
рўй бергандай хурсанд бўлиб қўлимни қи-
сиб табрикладилар ва китобни тутганча 
коридорга чиқиб, кўзга кўринган ходим-
ларни ўзларига чорладилар:

– Саидвали, буни қаранг, Ҳабини ки-
тоби чиқибди, Жасур, Соатвой, буёққа 

келинглар, буни қаранглар…
Ҳа, Аҳмад Исмоилов ҳар бир 
ходимнинг ютуғидан самимий 

хурсанд бўлишни билади-
ган улкан қалбли Инсон 
эди… Аҳмад ака файзли 

хонадон бошлиғи, икки қиз 
ва уч ўғилнинг меҳрибон ота-

си ҳам эди. Фарзандларнинг 
ҳаммаси олий маълумотли, эл

юрт га, жамиятга отаси каби сидқи-
дилдан хизмат қиладиган инсонлар 

бўлиб камол топишди. Тўнғич фар-
занди – Дилбар тиббиёт ходими, олима, 

Фарҳод – кимё фанлари номзоди, Шуҳрат 
– спорт соҳаси мутахассиси, Гуля – тех-
ника соҳасида, кенжа – Баҳодир юрист. 
Ҳаммалари ўз жойида отаси руҳини шод 
қилиб келишмоқда. 

Аҳмад Исмоилов ҳаёт бўлганида бу 
йил 127 ёшни қаршилар эдилар. Туғил-
ган кунингиз муборак, устоз! Сиз шо-
гирдларингиз, фарзандларингиз, ёру 
биродарларингиз қалбида, шунингдек, 
бугунги кунларда ҳам ҳамон ўқувчилар 
қўлига етиб, хонадонларга кириб бораёт-
ган «Тошкент ҳақиқати» газетаси тимсо-
лида ҳамиша барҳаётсиз!

Ҳабибулла ОЛИМЖОНОВ, 
фахрий журналист, адвокат

Инчунун, ҳар йили баҳор келди дегунча, 
Халқаро меҳнат ташкилоти Ўзбекистондаги пах-
та мавсумида болалар меҳнати ва мажбурий 
меҳнат мониторинги бўйича хулосаларини эълон 
қилиб келарди. Бироқ бу йил шу каби ҳисобот 
оммавий ахборот воситалари юзини кўрмади, 
бирор жойда эълон қилинмади. Бунга азбаройи – 
Республикамизда пахта йиғимтерими мавсуми-
да болалар меҳнатидан фойдаланишга батамом 
чек қўйилгани, мажбурий меҳнатга буткул барҳам 
берилгани сабаб бўлди. Бошқа хорижий ташки-
лотлар ҳам буни – Ўзбекистоннинг сўнгги 7 йилда 
қишлоқ хўжалигида амалга оширган самарали 
ислоҳотлари натижаси ўлароқ тан олишди.

Узоқ ўтмишни қўя турайлик, яқиняқингача 
ҳам мамлакатимизда “пахта миллий бойлигимиз” 
шиори остида мактаб ўқувчиларию талабалар, 
ўқитувчи ҳамда шифокорлар, ихтисослаштирил-
ган ўқув юртлари курсантлари, давлат идора-
лари ходимлари, умуман, ёшу қари – барчани 
ёппасига пахта даласига чорлашлар авж олган, 
образли қилиб айтганда, ҳамма пахтакорга ай-
ланганди. Яхшигина эсласангиз керак, бу мав-
сумда нафақат қишлоқ, балки шаҳар кўчалари 
ҳам ҳувиллаб, бутун жамоатчилик эътибори ре-
жалаштирилган кўрсаткичларга қаратиларди. 
Бу эса, Ўзбекистон халқаро доираларда кўплаб 
танқидларга учрашига, алал оқибат бутун бошли 
мамлакатнинг мисқоллаб йиғилган обрўсига пу-
тур етишига олиб келди.

Биргина мисол, 2011 йилда энг йирик халқаро 
брендлар, йирик компания ва савдо тармоқлари-
ни бирлаштирган (улар орасида Адидас, Зара, 
C&А, Гап Инc., Ҳ&М, Леви Страусс & Cо каби 

жами 331 та таниқли компания мавжуд) “Cotton 
Campaign” нодавлат ташкилоти пахта йиғимте-
рими даврида болалар меҳнати ва мажбурий 
меҳнатга йўл қўйгани учун норозилик сифати-
да ўзбек пахтасига бойкот эълон қилди. Ҳат-
то маҳаллий толанинг ташқи бозорга чиқишига 
ҳам айрим тақиқлар қўйилди. Бу, ўз навбатида, 
мамлакатимизнинг дунё ҳамжамиятидаги ўрни 
пасайиши ҳамда иқтисодий ўсишига сезиларли 
таъсир кўрсатди.

Рақамларга мурожаат қилсак, бундан бир 
неча йиллар муқаддам Ўзбекистонда 2 милли-
онга яқин болалар ва ўсмирлар ҳамда 500 мин-
гга яқин катта ёшдаги инсонлар йиғимтеримга 
мажбурий жалб этиб келинган. Вақти келиб, 
бунга қарши мамлакатда муросасиз кураш олиб 
борилди. Халқаро Меҳнат Ташкилоти билан ҳам-
корликда болалар меҳнати ва мажбурий меҳнат-
га барҳам бериш бўйича таъсирчан чоралар 
кўрила бошланди. Бу ҳақда Президент Шавкат 
 Мирзиёев 2017 йил сентябрь ойида БМТ Бош Ас-
самблеясининг 72сессиясида сўзлаган нутқида 
ҳам алоҳида таъкидлади. 

Сўнгги йилларда бу каби ишларни тизимли 
йўлга қўйиш мақсадида миллий қонунчилик тако-
миллаштирилиб, халқаро стандартларга тўла му-
вофиқлаштирилди. Инчунун, 20192021 йиллар-
да 32 та нормативҳуқуқий ҳужжат қабул қилинди, 
Халқаро меҳнат ташкилоти ва Халқаро миграция 
ташкилотининг қатор конвенция ҳамда баённо-
малари ратификация қилинди. Болалар меҳна-
тидан ва мажбурий меҳнатдан фойдаланганлик 
учун жиноий жавобгарлик янада кучайтирилди. 
Шунингдек, давлат раҳбарининг қарори билан 

пахта бўйича давлат буюртмасининг бекор қи-
лингани ҳам тизимда катта янгиланишларга йўл 
очди. Қолаверса, давлат томонидан пахта хом 
ашёсининг харид нархини белгилаш амалиёти-
дан воз кечилгани, эркин рақобатни таъминлай-
диган бозор тамойилларига ўтилгани – соҳада 
чин маънода катта ўзгаришларни бошлаб берди. 

Табиийки, бу каби тадориклар ўз самарасини 
бера бошлади. ХМТ ҳисобкитобларига кўра, 2016 
йилда мамлакатимизда мажбурий теримчилар-
нинг улуши 14 фоизни ташкил этган бўлса, ком-
плекс чоратадбирлар натижасида бу кўрсаткич 
йилданйилга камайиб, 2017 йилда 13 фоиз, 2018 
йилда 7, 2019 йилда 6, 2020 йилда 4, 2021 йил-
да эса 1 фоизга тушди. 2022 йилда ушбу салбий 
кўрсаткич умуман қайд этилмади ва шу боис ҳам 
“Cotton Campaign” халқаро коалицияси ўзбек пах-
тасига нисбатан бойкот бекор бўлганини расман 
эълон қилди. Орадан бироз ўтиб, аниқроғи, ўтган 
 сентябрь ойида йиғимтерим даврида болалар 
меҳнати ва мажбурий меҳнат ҳолатлари кузатил-
магани учун АҚШда Ўзбекистондан пахта ва тўқи-
мачилик маҳсулотларини сотиб олишга қў йилган 
тақиқ бутунлай бекор қилинди.

Энг муҳими, пахтачилик соҳасида амалга 
оширилган ислоҳотлар натижасида Ўзбекистон 
нафақат мажбурий меҳнат билан боғлиқ оғриқли 
нуқталарни бартараф этди, балки тўқимачилик 
маҳсулотларининг экспорт салоҳиятини кенгай-
тириш орқали иқтисодий ўсишга ҳам эришди. 
Бу эса мамлакат ва халқ фаровонлиги учун ўта 
муҳим натижа.

Эрали НОРБЕКОВ
/Тошкент ҳақиқати/

“Тошкент ҳақиқати” ва “Ташкентская правда” газеталари жамоаси таҳри рият 
АКТ бош программисти Тоҳир Маҳмудхўжаевга падари бузруквори

САИДАНВАР отанинг
вафоти муносабати билан чуқур ҳамдардлик билдиради.

ТОШКЕНТ ВИЛОЯТИ
А¥ОЛИСИ ДИ££АТИГА!
Марказий банк Тошкент вилояти Бош бошқармаси 

бошлиғи А. Низамов томонидан
2023 йилнинг 1ярим йиллигида Тошкент вилоятининг 

шаҳар ва туманларида жисмоний ва  юридик 
шахслар вакиллари билан сайёр қабуллар ўтказиш 

режаграфигига мувофиқ, Нурафшон шаҳридаги 
“Ўзсаноатқурилишбанк” АТБ Тошкент вилояти 

минтақавий филиали биносида 
жорий йилнинг 18 май куни соат 10:00 да 

жисмоний ва юридик шахслар вакиллари билан 

САЙ¡Р £АБУЛ
´тказилади.

Сўнгги йилларда мамлакатимизда амалга 
оширилаётган туб ислоҳотлар жараёни ижти-

моий ҳаётнинг барча соҳаларини қамраб олди. 
“Инсон қадри”, “инсон манфаати” деган тушун-

чалар фақат тилда эмас, амалда – ўзгаришларнинг 
бош мезонига, чинакам ҳаётий ҳақиқатларга айлан-

ди. Бунга жуда кўп мисоллар келтириш мумкин.

Бемор докторга ўз дар-
дини тўкибди:

– Докторбей, тобим йўқ. 
Ҳаётдан завқ ололмаяпман. 
Изтиробларимни унутол-
май қийналяпман. Иштаҳам 
йўқ. Томоғимдан 
қил ўтмайди. 
Кўз олдимдан 
оч  яланғоч ин-
сонлар кетмайдиган бўлди. 
Тонг гача ухлолмай улар 
билан бирга совқотиб чиқа-
ман. Жиноят ҳақидаги ха-
барларни ўқиганда ўша жи-
ноятда менинг ҳам айбим 
йўқмикан, деб ўйга тола-
ман. Қотил тутган пичоқнинг 
сопи қўлимни куйдираётган-

дек бўлаверади. Отилган 
ҳар бир ўқ менинг қалбимга 
санчилгандек азобланаман. 
Жамиятдаги барча айб, 
жиноят ва гуноҳларни орт-
моқлаб кетаётгандек ҳис 

қиламан. Кулишни тамоман 
унутиб юбордим. Доктор-
бей, менга ёрдам берма-
сангиз ҳолим хароб, – дея 
шикоят қилибди.

Доктор беморни тек-
ширгандан сўнг, елкасига 
қўлини қўйиб дераза олдига 
олиб борибди. Пардани тор-

тиб, бармоғи билан кўча 
бетидаги афишани кўр-
сатибди. Унда цирк мас-
харабозининг расми бор 
экан. Доктор ўша масха-
рабозга ишора қилиб:

– Азизим, – дебди. 
– Анави масхарабозни 
кўряпсизми? Ҳар куни оқ-
шомда ажойиб томошалар 
кўрсатмоқда. Сизга тав
сиям, ўша томошага боринг, 
барча изтиробларингизни 
унутасиз, маза қилиб ку-
либ дам оласиз. Дилингиз 

яйрайди. Касалликдан ҳам 
асар қолмайди.

Бемор бошини эгибди 
ва чуқур бир уҳ тортгандан 
кейин дебди:

– Докторбей, ўша масха-
рабоз менман!

 Азиз НЕСИН

МАСХАРАБОЗ

Биринчи зарба...
Пойтахтимизда бокс бўйича эркак-

лар ўртасида ўтаётган жаҳон чемпи-
онатининг дастлабки баҳсларида -60 
кг. вазн тоифасида рингга кўтарилган 
ҳамюртимиз Мужибилло Турсунов му-
ваффақиятга эришди.

Илк раунддаёқ фаол ҳаракат қилган 
Мужибилло непаллик Сингҳ Варин-
дерга ҳеч қандай имконият қолдир-
май, навбатдаги босқичга чиқди.

Эслатиб ўтамиз, чемпионат 14 
майга қадар давом этади. Унда 
вилоятимиз чарм қўлқоп уста-
ларидан 63,5 кг. вазн тоифаси-
да Руслан Абдуллаев мамлака-
тимиз шарафини ҳимоя қилади.

Яна ўша Оксана...
Мисрнинг Қоҳира шаҳрида спорт гимнастикаси 

бўйича Жаҳон кубогининг 4-босқич беллашувлари 
ниҳоясига етди.

Мазкур босқичдан сўнг ҳар бир йўналиш бўйича мав-
сумнинг энг яхшилари эълон қилинди. Қувонарлиси, унда 
ҳамюртимиз, афсонавий гимнастикачи Оксана Чусовити-
на таяниб сакраш дастурида энг яхши спортчи деб эълон 
қилинди. 

Оксана бундан аввал Котбус ва Доҳа босқичларида 
бронза, Бокуда эса кумуш ме-

дални қўлга киритган эди. 
Гарчи у Қоҳирада совриндор-
лар сафидан жой ололмаган 
бўлсада, финал йўлланмаси-

ни қўлга киритди. 
Якунда барча босқичлар-

даги натижалар йиғиндиси 
О. Чу  совитинани тая

ниб сакраш дасту-
рининг қироличаси 

эканини яна бир 
бор исботлади.

Янги рейтинг
Халқаро шахмат федерацияси 

(FIDE) май ойи учун янгиланган рей-
тингни эълон қилди.

FIDE ТОП100 рейтингидан 3 на-
фар ўзбекистонлик гроссмейстер ўрин 
олган. Рапид йўналишида жаҳон 
чемпиони Нодирбек Абдусат-
торов (2731) 19ўринни эгал-
лаб турибди, Рустам Қо-
симжонов 68, Жавоҳир 
Синдоров эса 82поғона-
дан жой олган.

Мазкур рейтингни ҳа-
мон норвегиялик Магнус 
Карлсен (2853) бошқариб 
бормоқда. У ўтган йили шахмат тожидан ўзи хоҳишига 
кўра воз кечган эди. Россиялик гроссмейстер Ян Непом-
няший иккинчи ўринни сақлаб қолган бўлса, янги жаҳон 
тожи соҳиби Дин Лижэнь кучли учликка якун ясаган. Хи-
тойлик шахматчи жаҳон чемпионлиги учун кечган турнир-
да айнан Непомняшийни мағлубиятга учратиб, 17жаҳон 
чемпионига айланган эди.

Суҳробжон САДИРОВ
/Тошкент ҳақиқати/ тайёрлади

– Ҳозирда маҳаллада ўнга яқин йи-
рик иссиқхоналар мавжуд, – дейди 

ҳоким ёрдамчиси Икром Ойнақулов. 
– Шундан бештасида иш қизғин. 

Э ъ т и б о рл и с и , 
иссиқхоналарда кўп

лаб фуқароларнинг банд
лиги таъминланмоқда.

2020 йилда ташкил 
этилган “Тошкент логисти-
ка” масъулияти чекланган 
жамиятига қарашли иссиқ-
хонада бодринг, помидор 
ҳамда гул етиштирилади.

– Йилига икки марта 
ҳосил оламиз, – дейди 
МЧЖ раҳбари Зафар Ҳа-
санов. – Биринчи экин 

январь ойида экилади. Бодринг 70, по-
мидор эса 90 кунда тайёр бўлади. Поми-
дор ҳосилининг қарийб 80 фоизи Россия 
Федерацияси ҳамда Қозоғистонга экс-
порт қилинади. Бодринг ва гуллар эса 
ички бозорларга чиқарилади. Келгусида 

ишларимизни янада кенгай-
тириш ниятидамиз.

Аввалига 3 гектар майдонда экин 
етиштириларди. Бугунги кунда иссиқхо-
нанинг умумий майдони 19 гектар, экин 
майдони эса 10 гектардан ошади. 

Бу ерда етиштирилаётган “Pink 
paradise” помидор кўчатлари Япониядан 
келтирилган. Ушбу нав мазаси ва ҳосил-
дорлиги билан ажралиб туради. Унинг 
1 туп кўчати 45 килограммгача ҳосил 
беради. Жорий йилда 70 минг туп кўчат 
экилган бўлиб, ҳозиргача 150 тоннадан 
ортиқ ҳосил олиниб, хорижга экспорт 
қилинди. Жамоа раҳбарининг сўзларига 
кўра, яна 500 тонна помидор хориж бо-
зорларига жўнатилади.

Шунингдек, иссиқхонага бодрингнинг 
“Нива” навидан 75 минг, “Гвоздика” ҳамда 
“Гербера” гулларидан 250 минг туп кўчат 
экилган.

Суҳробжон САДИРОВ
/Тошкент ҳақиқати/

Жалолиддин ЭСОНОВ олган суратлар

МАҚСАД – 
ЭКСПОРТ 
ҲАЖМИНИ 
ОШИРИШ

Аллақайтиб бир бозор, 
уни ҳам ёмғир бузар

Орзиқиб кутилган дамларга энди етдим 
деганда бирор сабабга кўра иш бузилса (ма-
салан, киши орзуҳавас билан тўй қилганда 
ёғингарчилик бўлса ё киши аллақайтиб тўйга 
ё зиёфатга борсаю, бирор хунук воқеа содир 
бўлиб, тўй ёки зиёфат унга татимаса), анчадан 
бери кутган нарсаси қўлга кирмай қолса ва шу 
каби ҳолларда қўлланилади.

Амма-хола йиғилиб дангона қилур, 
бўлиб ололмай ҳангома қилур

Дангона – ов, сайд, улоқчи кел-
тирган улоқ, хуллас, ғаниматдан 
қўлга кирган, ўртада баҳам кўри-
ладиган нарса. Бундан ташқари, 
бир неча киши пул йиғиб, мол олиб 
сўйиб, гўштини ўртада бўлиб оли-
ши ҳам, ўғри ва қароқчилар топган 
ўлжаларни ўз шериклари билан 
ўртада бўлишиб олиши ҳам “данго-

на” дейилади. Маъноси: “Аммахо-
лалар отаонадан қолган меросни 
тинчгина, ҳамжиҳатлик билан бўли-
шиб ололмай, бирбирлари билан 
келишмай, нарибери гап – (ҳан-
гома)га борадилар, уришжанжал 
чиқарадилар”.

Ш. ШОМАҚСУДОВ,
“Ҳикматнома”

Харидни тугатиб, 
бекатга қараб юрсам, 
маҳалламиздаги Юсуф 
ота ҳалиги зўравон билан 
гаплашиб турар, отахон 
унга: “Бардам бўлинг бо-
лам, сизга Эгамнинг раҳми 
келсин”, дер эди.

Юсуф ота мадраса кўр-
ган, ўқимишли одам эди.

Эртасига маҳалла 
гузаридаги чойхонада 
Юсуф отага бўлиб ўтган 
воқеа ҳақида гапирдим. 
Отахон бир жилмайиб 
олдида: “Мен ҳам кўрдим 
ўша воқеани, лекин калтак 
еганлар эмас, кўпроқ урган 
йигитга раҳмим келди... 
Ҳар бир мавжудотнинг 
Эгаси бор. Киши бировга 
озор берар экан, жазо-
сиз қолмайди. Аввало бу 
дунёда, бўлмаса охиратда 
жазосини олади. Вақти 
келиб, унинг абгор бўлга-
нини, албатта, кўрасиз”, 
деди.

Ҳар гал бозордан ўтга-
нимда ўша муштумзўрга 
кўзим тушар, у дарвоза 
олдида туриб, деҳқонлар 
келтирган маҳсулотларни 

арзонгаровга сотиб олар, 
кўнмаганларга қарши куч 
ишлатарди.

Орадан йиллар ўтиб, 
Юсуф ота ҳам раҳмат-
ли бўлиб кетди. Ишим 
ўзгариб, “Фарҳод” бозори 
томон камданкам йўлим 
тушадиган бўлди.

Яқинда ҳамроҳларимни 
Оқтепада кутиб турар-
дим. Ҳали кун ёришма-
ган, транспорт ҳам кам 
эди. Ахлатхона уюмидан 
шитирлаган овоз келди: 
кимдир ахлат титкиларди. 
У бир нарсаларни олиб, 
қўлидаги тўрт халтага 
жойлади ва катта кўча-
га қараб юра бошлади. 
Симёғочдаги чироқ тагига 
келганда, унинг афтан-
гори аниқ кўринди. Бу 
ўша зўравон эди. Қўлида 
йўнилмаган ҳасса, бели 
букчайган, битта кўзи 
оқиб тушган, ҳамма ёғи 
ярачақа. Анграйиб гаранг 
бўлиб қолдим ва беихтиёр 
Юсуф отанинг гапи ёдимга 
тушди...

Омонулло 
МУТАЛОВ

ЖАЗО

Рўзғорга ул-бул харид қилиш учун 
“Фарҳод” бозорига тушдим. Бирдан 

қўшни растада “тасур-тусур” бошланиб қол-
ди. Нима бўлаётганини англаб етмасимда-
ноқ, барваста йигит ўзи билан жанжаллаша-
ётган учта одамни уриб, ҳушидан кетказиб 
қўйди. Калтак еганлар абгор аҳволда ёти-
шарди. Милиция ходимлари етиб келгунча 
муштумзўр четга ўтиб, гўё ҳеч нарса бўлма-
гандек томошабин бўлиб турди-да, бир оз-
дан сўнг кўздан ғойиб бўлди.


